
Vi are (SOMIEDU)
LA XANA L’ARMADA
Natividad Aparicio Ordás, “La Prieta”, 64 anos.

Grabación feita por Naciu ‘i Riguilón ya Mari Álvarez Alba en 1997, na cocina
de sua casa en Corés cun Benino (el home) ya más familia.

e xanas tamién tengu uyíu una... historias a una peisana que murríu no
hai muitus añus, de casa’l Pisuneiru. Qu’ahí n’Armada hai un penón mui grande,

you tengu tau a la vera d’aquel penón, qu’ahí qu’había un
tesoro. Ya tienen veníu a escarbar ahí.
Si ella... esa peisana cuntaba historias de... que salía una
xana que tenía... que tenía un nenu ya que- e querían
quitá’l nenu, ya que tan grandes tenía las tetas que cuandu
curría, pa que nun- e quitaran el nenu, que las tiraba así

p’atrás.
Mari: ¡Qué demasiao!

Naciu: ¡Qué guapu!
Nati: Ya, ya que había... un mulín de oro, esu la presa
vila you ¿eh? Ahora nun se nota, peru la presa vila

you. Ya un... el fracu nu mediu de dos penas así del
outru lau del pueblu, nun sitiu que chaman La Cantera,
a la vera’l pueblu. Tengu you tau allí curiando las
uveichas ya... ya ver el fracu ya la presa perfétamente.
Vinía, garrábanla donde tienen ahora l’augua cargada
pa, pal consumu del pueblu, di una fonte que sal a í
arriba que chaman La Rudie a. Pues venía desde’l
nacimiento de la fonte. Una presa. Ya que tenían lus
morus un mulín a í qui mulía oru. ¡Que sé you!
Leyendas.

